Adroddiad ar Archwiliad Cenedlaethol o Safonau Ansawdd ar gyfer Adsefydlu Clyw Awdioleg Oedolion (Cymru) 2022

Diben y ddogfen hon:
Rhoi trosolwg o berfformiad gwasanaeth Awdioleg i Oedolion Bwrdd Iechyd Prifysgol Aneurin Bevan yn erbyn y Safonau Ansawdd ar gyfer Awdioleg Oedolion (Cymru) fersiwn 2.

Cefndir
Mae Safonau Ansawdd ar gyfer Awdioleg Oedolion (Cymru) wedi bod ar waith ers eu cymeradwyo gan y Gweinidog Iechyd a Gwasanaethau Cymdeithasol yn 2009. Yn 2015, rhyddhawyd fersiwn 2 o’r Safonau Ansawdd ar gyfer Awdioleg Oedolion oedd yn adlewyrchu newidiadau a diweddariadau ym maes Awdioleg.

Y Broses Archwilio
Yn ystod mis Tachwedd 2022, archwiliwyd pob Gwasanaeth Awdioleg Oedolion yng Nghymru gan ddefnyddio fersiwn 2 o'r Safonau Ansawdd ar gyfer Awdioleg Oedolion (2016).

Y canlyniad ar gyfer gwasanaeth Awdioleg Oedolion Bwrdd Iechyd Prifysgol Aneurin Bevan 2022

Y targed ar gyfer archwiliad 2022 oedd 85% ar gyfer pob Safon unigol gyda tharged cyffredinol o 90%.

Cyrhaeddodd Gwasanaeth Awdioleg Oedolion Bwrdd Iechyd Prifysgol Aneurin Bevan y targed o 85% ym mhob un o'r naw safon unigol a chyrhaeddwyd y targed cyffredinol o 90%.

Nodwyd bod 3 allan o 83 o feini prawf unigol yn sgorio'n isel iawn fel yr amlinellir isod;
· 1a5 [Mynediad at y Gwasanaeth]: Bod yr amser aros hiraf o'r cyfeiriad i ddechrau triniaeth yn bodloni'r targed cenedlaethol.
· 1c6 [Mynediad at y Gwasanaeth]: Bod gan gleifion fynediad i gefnogaeth cymheiriaid gan wirfoddolwyr sydd wedi eu hyfforddi.
· 5d3 [Gweithredu Cynllun Rheoli Unigol]: Ar ôl cyflawni anghenion y Cynllun Rheoli Unigol, dylid cysylltu â phob claf sydd â chymorth clyw bob 3 blynedd, er mwyn cynnig apwyntiad ailasesu.

Mae meini prawf unigol lle canmolwyd arfer da yn cynnwys;
· 1a1 [Mynediad at y Gwasanaeth]: Bod gan bob claf sy'n oedolyn fynediad at Awdioleg trwy fynediad uniongyrchol lle mae hyn wedi'i nodi'n glinigol.

Sylwadau’r Archwilydd: Gwelwyd llwybrau manwl rhagorol drwy gydol yr archwiliad. Mae hyn yn ddelfrydol i staff newydd a staff presennol fel ei gilydd gyfeirio atynt.
· 2a6 [Cyfathrebu â Chleifion]: Gwybodaeth yn cael ei chynnig gan Awdioleg, ar lafar ac yn ysgrifenedig, ynghylch gwasanaethau allanol a gynigir gan asiantaethau eraill, gan gynnwys gwirfoddolwyr, gofal clust, atgyweirio a chynnal a chadw a sut i hunangyfeirio ar gyfer ailasesiadau.
Sylwadau’r Archwilydd: tystiolaeth dda o adborth gan ddefnyddwyr gwasanaeth.
· 3a7 [Asesiad]: Cofnodi gwybodaeth yn y cofnod clinigol mewn ffordd safonol a defnyddio’r wybodaeth i ddatblygu cynnwys y Cynllun Rheoli Unigol. Cynnwys manylion pam na ellid cynnal asesiad neu ymyrraeth yn y wybodaeth hon.
Sylwadau’r Archwilydd: Tystiolaeth bod staff bob amser yn cael eu cefnogi a'u hannog i gymryd rhan mewn dysgu prosesau newydd ac i adolygu rhai cyfredol.
· 5c2 [Gweithredu Cynllun Rheoli Unigol]: Lle nodir bod cyfeiriad at asiantaeth/gwasanaeth arall ar gyfer ymyrraeth dechnolegol neu an-dechnolegol, wedi’i wneud, bod y cyfeiriad o Awdioleg yn cael ei wneud o fewn 7 diwrnod i'r apwyntiad mewn o leiaf 95% o achosion.
Sylwadau’r Archwilydd: llwybr cyfeirio da at wasanaethau Therapi Clyw.

I gymharu; yn 2019 cyrhaeddodd y gwasanaeth y targed o 80% ym mhob un o'r naw safon unigol a chyrhaeddwyd y targed cyffredinol o 85%.
Ymateb Pennaeth y Gwasanaeth
Aeth ymweliad y tîm archwilio allanol yn dda iawn oherwydd y paratoi rhagorol ymlaen llaw gan dîm Awdioleg Oedolion BIPAB a dull cyfeillgar a hawddgar y tîm allanol. Roedd yn braf croesawu un o’n gwirfoddolwyr Awdioleg blaenorol fel rhan o'r tîm archwilio a gwnaeth hi gyfraniad gwerthfawr at y drafodaeth yn ystod y dydd.

 Cynyddwyd y sgôr derfynol ychydig o'r sgôr a roddwyd yn yr hunanasesiad archwiliol oherwydd bod cysondeb â gwasanaethau eraill Cymru wedi’i wirio gan archwilydd yr RNID, a oedd wedi mynychu archwiliadau eraill Cymru.

Cafwyd canmoliaeth ar arfer da o ganlyniad i’r gwaith caled a wnaed i ddiweddaru llwybrau a phrotocolau, tystiolaeth o gyswllt ac adborth gan gleifion, a chyfranogiad staff i ddatblygu gwasanaethau.

Roedd y meysydd sgorio isel o Safon 1 (Mynediad at y gwasanaeth) yn ymwneud ag amseroedd aros ar gyfer claf newydd sydd ar hyn o bryd yn methu â chadw at yr amseroedd gofynnol Rhwng Cyfeirio a Thriniaeth yn dilyn y pandemig Covid, ac amseroedd aros ar gyfer ailasesu cleifion, sydd wedi bod yn hir ym mhob archwiliad dros y blynyddoedd diwethaf ac wedi ymestyn yn hirach yn ystod Covid. Yn ogystal, collodd y gwasanaeth wirfoddolwyr gwerthfawr yn ystod y pandemig ac nid yw wedi gallu ailsefydlu'r gwasanaeth hwn, ond gobeithir y gellir ailgyflwyno hyn yn y dyfodol agos.

Mae uwch staff Awdioleg BIPAB yn parhau i fod wedi ymrwymo i wella gwasanaethau drwy’r broses Archwilio Safonau Ansawdd Awdioleg ac maent yn ddiolchgar i'r tîm archwilio am eu hymweliad, a'r sylwadau a wnaed.

Os oes gennych unrhyw ymholiadau pellach sydd yn ymwneud â'r uchod, mae croeso i chi gysylltu â mi.


Bydd cyfathrebu pellach ynghylch y rownd nesaf o archwiliadau Gwasanaeth Awdioleg Oedolion yn cael ei ddosbarthu i Benaethiaid Gwasanaethau ar ôl ystyriaeth gan ASSAG (Grŵp Ymgynghorol Sefydlog Arbenigwyr Awdioleg) a Llywodraeth Cymru.

Bydd adroddiad terfynol Cymru Gyfan ar gyfer 2022 yn cael ei ddosbarthu i Benaethiaid Gwasanaethau ac RNID (Sefydliad Cenedlaethol Brenhinol ar gyfer y Byddar) ar ôl i Lywodraeth Cymru ei gadarnhau.

Paratowyd yr adroddiad gan Anna Powell. Cydlynydd Archwilio Cyswllt 2022 Dyddiad: 09.01.2023


